
നിത്യോപയോഗ സാധനങ്ങൾ വിലക്കുറവിൽ ലഭ്യമാക്കുന്നത് സംബന്ധിച്ച്

ചോദ്യം ഉത്തരം

ശ്രീ. കെ. എം. സച്ചിന്‍ദേവ്
ശ്രീ ജി ആര്‍ അനില്‍

(ഭക്ഷ്യ-പൊതുവിതരണ വകുപ്പ് മന്ത്രി)

(എ) സംസ്ഥാനത്ത്‌ നിത്യോപയോഗ സാധനങ്ങൾ
വിലക്കുറവിൽ ലഭ്യമാക്കുന്നതിനായി സിവിൽ
സപ്ലൈസ് വകുപ്പ് നടത്തിയിട്ടുള്ള ഇടപെടലുകൾ
വിശദമാക്കാമോ?

(എ) കേരളത്തിലെ പൊതുവിപണിയിലെ

അവശ്യസാധനങ്ങള്‍ വിലക്കുറവില്‍

ലഭ്യമാക്കുന്നതിനായി പൊതുവിതരണ

ഉപഭോക്തൃകാര്യ വകുപ്പ്‌ വിവിധ തരം

പ്രവര്‍ത്തനങ്ങളാണ്‌ ഏറ്റെടുത്തു നടത്തുന്നത്‌.
സംസ്ഥാനത്തെ ജനങ്ങള്‍ കൂടുതലായി കഴിക്കുന്ന
തരം അരി FCI വഴി സംഭരിക്കുന്നതിനും ആയത്‌
റേഷന്‍കടകള്‍ വഴി വിതരണം ചെയ്യുന്നതില്‍ കൂടി
സംസ്ഥാനത്തെ അരിവില പൊതുവിപണിയില്‍

ഉയരുന്നത്‌ തടയാന്‍ സാധിച്ചിട്ടുണ്ട്‌. വകുപ്പില്‍

നിലവിലുള്ള താലൂക്ക്‌ തല സ്ക്വാഡുകളുടെ

സഹായത്തോടുകൂടി പൂഴ്ത്തിവയ്പും കരിഞ്ചന്തയും തടഞ്ഞ്‌
വിപണിവില പിടിച്ചു നിര്‍ത്തുന്ന നടപടികളും

സ്വീകരിച്ചുവരുന്നു. ജില്ലാ സപ്ലൈ ആഫീസര്‍മാരുടെ

നേതൃത്വത്തില്‍, ലീഗല്‍ മെട്രോളജി, ഭക്ഷ്യ സുരക്ഷാ
എന്നീ വകുപ്പുകള്‍ ചേര്‍ന്ന്‌ പ്രത്യേക സ്ക്വാഡ്‌
രൂപീകരിച്ച്‌ പൊതുവിപണി പരിശോധന നടത്തി

വരുന്നു. അപ്രകാരം നടത്തിയ പരിശോധനയില്‍
വിലവിവരപത്രിക പ്രദര്‍ശിക്കാത്ത

വ്യാപാരികള്‍ക്കെതിരെ നോട്ടിസ്‌ നല്‍കി നടപടി
സ്വീകരിച്ചിട്ടുണ്ട്‌. പച്ചക്കറി, പലവ്യജ്ഞനം,
പഴവര്‍ഗ്ഗങ്ങള്‍ എന്നിവയുടെ വില

നിയന്ത്രിക്കുന്നതിനായി പൊതുവിപണി പരിശോധന
കര്‍ശനമാക്കിയിട്ടുണ്ട്‌. വിലവിവരപട്ടിക

പ്രദര്‍ശിപ്പിക്കാത്ത കച്ചവട സ്ഥാപനങ്ങള്‍ക്ക്‌ എതിരെ
നടപടി സ്വീകരിച്ചിട്ടുണ്ട്‌.

അവശ്യ വസ്തുക്കളുടെ വിലയുടെ നിരീക്ഷണത്തിനും,
ശേഖരണത്തിനും വേണ്ടി Price Monitoring Cell
പ്രവര്‍ത്തിച്ചു വരുന്നു. 14 ജില്ലകളില്‍ നിന്നും വിലകള്‍
ശേഖരിച്ച്‌ സാമ്പത്തിക സ്ഥിതി വിവര കണക്കു
വകുപ്പിന്റെ സഹായത്തോടെ PMS ആപ്പില്‍ Upload
ചെയ്തു വരുന്നു. പൊതുവിപണിയില്‍ വില നിരീക്ഷണം
സംബന്ധിച്ച്‌ കേന്ദ്ര-സംസ്ഥാന സര്‍ക്കാരുകള്‍

വിഭാവനം ചെയ്തിട്ടുള്ള രീതിയില്‍ വില ശേഖരണം
നടപ്പില്‍ വരുത്തുന്നതിനും, സര്‍ക്കാരിന്‌
കാര്യക്ഷമമായ ഇടപെടല്‍ പൊതുവിപണിയില്‍

നടത്തുന്നതിനും ആയതു വഴി അനുദിനം വര്‍ദ്ധിച്ചു
വരുന്ന പൊതുവിപണിയിലെ വില നിയന്ത്രിക്കുന്നതിനും
അതിന്റെ കാരണങ്ങള്‍ വിലയിരുത്തുന്നതിനും

സര്‍ക്കാരിന്റെ വിപണിയിടപെടലുമായി ബന്ധപ്പെട്ട

നയരൂപീകരണത്തില്‍ സഹായിക്കുന്നതിനും വേണ്ടി
സംസ്ഥാന തലത്തില്‍ Center for Price Research
Kerala രൂപീകരിച്ചിട്ടുണ്ട്‌. അനുദിനം വര്‍ദ്ധിച്ചു വരുന്ന
വിലകളെ കുറിച്ച്‌ പഠനം നടത്തി മികച്ച ശുപാര്‍ശ
സര്‍ക്കാരിനു നല്‍കുന്നതിനുവേണ്ടി സപ്ലൈകോ വഴി
വിതരണം ചെയ്യുന്ന 13 അവശ്യസാധനങ്ങളുടെ
വിലകള്‍ പൊതുവിപണിയില്‍ നിന്നും ശേഖരിച്ച്‌,
താരതമ്യം ചെയ്ത്‌ റിപ്പോര്‍ട്ട്‌ സിവില്‍ സപ്ലൈസ്‌
കമ്മീഷണര്‍ അംഗീകരിച്ച്‌ സര്‍ക്കാരിലേയ്ക്കും, പ്ലാനിംഗ്‌
ബോര്‍ഡിലേയ്ക്കും, സപ്ലൈകോയിലേയ്ക്കും, സാമ്പത്തിക

സ്ഥിതി വിവര കണക്ക്‌ വകുപ്പിലേയ്ക്കും നല്‍കിവരുന്നു.

സംസ്ഥാനത്തെ നിത്യോപയോഗ സാധനങ്ങളുടെ
വിലക്കയറ്റം സംബന്ധിച്ച വിവരങ്ങള്‍ അവലോകനം
ചെയ്യന്നതിനായി 23/11/2023 ലെ G.O.(Rt)
No.470/2023 /F&CSD പ്രകാരം ചീഫ്‌ സെക്രട്ടറി
അധ്യക്ഷനായി സംസ്ഥാനതല കമ്മിറ്റി

രൂപീകരിച്ചിട്ടുണ്ട്. ഇതിൻ പ്രകാരം അതാത് ജില്ല
കളക്ടർമാർ, പൊതു വിതരണ ഉപഭോക്തൃകാര്യ

വകുപ്പിലേയും കൃഷിവകുപ്പിലേയും ജില്ല തല

ഉദ്യോഗസ്ഥർ എന്നിവർ എല്ലാ മാസവും യോഗങ്ങൾ
ചേർന്ന് സമർപ്പിക്കുന്ന ശുപാർശകൾ സഹിതമുള്ള
റിപ്പോർട്ട് തുടർ നടപടികൾ സ്വീകരിക്കുന്നതിനായി
ഉന്നതതല കമ്മിറ്റിയ്ക്ക് ലഭ്യമാക്കുന്നുണ്ട്.

ഓണക്കാലത്ത്‌ എല്ലാ AAY കാര്‍ഡുടമകള്‍ക്കും
പെര്‍മിറ്റ്‌ ഉള്ള ക്ഷേമ സ്ഥാപനങ്ങളിലെ

അന്തേവാസികള്‍ക്ക്‌ 4 പേര്‍ക്ക്‌ 1 കിറ്റ്‌ എന്ന
നിരക്കിലും സൗജന്യ ഭക്ഷ്യ കിറ്റ്‌ വിതരണം

നടത്തിയിട്ടുണ്ട്‌. ഓണത്തിന്‌ NPS കാര്‍ഡുടമകള്‍ക്ക്‌
10kg സ്പെഷ്യല്‍ അരി അധികമായി നല്കിയിട്ടുണ്ട്‌.
NPNS കാര്‍ഡുകള്‍ക്ക്‌ കഴിഞ്ഞ മാസത്തെ

അപേക്ഷിച്ച്‌ 5Kg അരി അധികമായി നല്കിയിട്ടുണ്ട്‌.

സെക്ഷൻ ഓഫീസർ

